
OLAP-ТЕХНОЛОГИЯСЫ НЕГІЗІНДЕ АҚПАРАТТЫҚ-
АНАЛИТИКАЛЫҚ ЖҮЙЕ ӘЗІРЛЕУ

Рыспаева Д.С.
Статистикалық деректерді қалыптастыру бөлігінде қажетті мәліметтерді

әр түрлі деректер көзінен жинау, олардың деректер қоймасымен
интеграциясы жүзеге асырылады. Жүйеде деректер қоймасына мәліметтерді
арнайы қосымша арқылы енгізу, сонымен қатар университет деректер
базасынан және excel кестелерінен алу қарастырылған. Ақпарттық-
аналитикалық жүйенің екінші бөлігі көп өлшемді деректер моделі негізінде
құрылған деректер қоймасы және OLAP текше [1]. Деректер қоймасының көп
өлшемді моделін құру келесі бөлімінде қарастырылады. Аналитикалық
деректерді беруге арналған клиенттік қосымша пайдаланушыға деректер
қоймасындағы мәліметтер бойынша талдау жасауға, есеп берулерді жылдам
және динамикалық құруға, диаграмма түрінде беруге, мониторинг жасауға,
еxcel кестелеріне шығаруға мүмкіндік беретін құралдар жиынтығынан
тұрады.

OLAP технологиясы негізіндеқұрылған жүйе көпөлшемді текше түрінде
берілетін деректер моделімен жұмысжасайды. Көп өлшемді деректер
моделінде өлшем көрсеткіштері текше түріндеберіледі. Көп өлшемді текше –
көп өлшемді құрылым. Көп өлшемді құрылымөзара байланыстырылған
деректер жиынтығы. Негізгі түсініктер: текше(hypercube), өлшемдер
(dimension), өлшем көрсеткіштері (белгілері, members),ұяшықтар (cell),
сандық көрсеткіштер (measure). Текше бірнеше өлшемдерден құралады, ал әр
бір өлшем текшенің бір қырын құрайтын өлшем көрсеткіштерінен тұрады.
Ұяшықтар сандықкөрсеткіштерден тұрады немесе бос болуы мүмкін [2].
Текшеде сақталған деректерді қарау таңдап алынған өлшемдер мен сандық
көрсеткіштерден құралған қима түрінде жүргізіледі.



ЖОО-ның сандық және сапалық көрсеткіштерінің текше
өлшемдерітүрінде берілуі:

Өлшемдер жиынтығы: Студенттірдің көрсеткіштері, шетелдік
студенттер, студенттік клубтар, оқу орнын бітірушілер, білім беру формсы,
білім беру деңгейлері, оқытушы-профессорлық құрам, ғылыми дәрежелер,
ғылыми атақтар, ғылыми-зерттеу жұмыстары және т.б. Қарастырылып
отырған көп өлшемді деректер моделі талдауда пайдаланылатын барлық
мәліметерді деректер қоймасында сақтайды. Деректер қоймасында
мәліметтер екі түрлі кестеде өшемдер кестесінде және факт кестесінде
(таблица фактических значений) сақталынады. Деректердің логикалық
моделін құру - тапсырманы шешудегі ақпараттық сала мәліметтерін толық
(барлығын) қамтуы қажет. Деректер қоймасы құрылатын пәндік саланың
концептуалды сұлбасы мән-байланыс (Entity-Relationship-ER) моделінде
құрылды. ЖОО арналған ақпараттық-аналитикалық жүйенің деректер
қоймасы Microsoft SQL Server 2012 деректер қорын басқару жүйесінде
(ДҚБЖ) құрылған, сонымен қатар деректердің мән-байланыс логикалық
моделі де осы ДҚБЖ әзірленген [3].

OLAP технологиясы деректерді көп өлшемді текше түріне ұсына
отырып талдауды барынша жеңілдетеді. Пайдаланушы текше қимасы түрінде
берілген кестеден көрсеткіштердің қорытынды мәндеріне қарай отырып
талдау жасауына, қажетінше жеке бөліктерге бөліп қарауға мүмкіндік алады.



Бұл жерде деректерді талдау ақпарат көлемінің үлкендігіне және ДҚ
құрылымының күрделігіне қарамастан өте аз уақыт ішінде орындалады.

OLAP концепциясын 1993 жылы деректер базаларын зерттеуші және
реляциялық деректер моделінің авторы  Эдгар Кодд тұжырымдаған болатын.

1995 жылы Эдгар Коддтың тұжырымдаған талаптары негізінде
көпөлшемді талдауға арналған қосымшаларға қойылатын келесі талаптары
көрсетілген FASMI (Fast Analysis of Shared Multidimensional Information) деп
аталатын тест құрылған:

 FAST (Жылдам)- қолданушыға талдау нәтижесін қолайлы
уақытта беру(әдетте   5 секундтан аспайтын уақытта);

 ANALYSIS (Талдау) -берілген қосымшаға тән кез келген
логикалық және статистикалық талдау жасауды жүзеге асыру
мүмкіндігі, және оны қолданушыға қолайлы түрде сақталуы;

 SHARED (Бөлінетін) - сәйкес бұғаттау механизмдерімен
және авторизацияланған кіру құралдарын қолдаумен мүмкіндігімен
деректерге көпқолданушылық қатынауды ұйымдастыру;

 MULTIDIMENSIONAL (Көпөлшемді) - деректерге
көпөлшемді концептуальды қатынау;

 INFORMATION (Ақпараттар) - қайда орналасқандығынан
және көлемінен тәуелсіз кез келген ақпаратқа қатынау мүмкіндігінің
болуы.

OLAP қызметтілікті қарапайым офистік қосымшалардың деректерді
талдау құралдарынан бастап серверлік жабдықтарға негізделген
аналитикалық жүйелерге дейінгі әртүрлі әдістермен жүзеге асыруға
болады.[4]

OLAP аббревиатурасы ағылшынның  On-Line Analytical Processing –бұл
программалық өнімнің емес, технологияның атауы. OLAP – қазақшасы
деректерді жедел өңдеу.

